
Ágrip 

Í þessari ritgerð er fjallað um goðsagnarfrásögn og trúarminni í ofurhetjukvikmyndum 

DC Comics og Marvel. Sérstaklega eru greindar þrjár myndir: The Dark Knight Rises 

(Christopher Nolan, 2012), X-Men Origins: Wolverine (Gavin Hood, 2009) og Thor 

(Kenneth Branagh, 2011). Ritgerðin skiptist í fjóra meginkafla sem innihalda aukakafla.  

 Fyrsti kaflinn er tvískiptur inngangur. „Í upphafi skal endinn skoða“ heitir sá 

fyrri og staðsetur ofurhetjukvikmyndina fræðilega og menningarlega. Seinni hlutinn ber 

nafnið „Kvikmyndirnar“ og lýsir atburðarás kvikmyndanna og skiptir máli í 

greiningunni á næstu blaðsíðum. 

 Annar kafli ritgerðarinnar, „Lögmál frásagnar í hasarmyndum“ er fyrri hluti 

meginmálsins og hefst með kynningu á þeirri frásagnarfræði sem unnið er með í 

greiningu kaflans. Stuðst er við grein Heiðu Jóhannsdóttur, „Frásagnarfræði 

hasarmynda“, frá árinu 1999. Upp úr henni eru unnar þrjár töflur þar sem helstu 

goðsagnarlegu frásagnar einkenni hasarmynda 9. og 10. áratugs síðustu aldar eru nefnd 

og skoðað er hvort og hvernig þau birtast í myndunum þremur. Undirkaflarnir eru 

skipting á þeim atriðum taflanna sem skoðuð eru: „Liður 1“, „Liðir 2-7“, „Liðir 8-15“ 

og „Liðir 16-23“. 

 Seinni hluti meginmálsins er þriðji kafli ritgerðarinnar. „Trú í 

ofurhetjukvikmyndum“ líkt og fyrri meginmálskaflinn byrjar á kynningu á þeim 

fræðum sem unnið er með. Þar er nefnd sú trúarlega greining sem á sér stað í 

bíómyndum og þá sérstaklega í ofurhetjumyndum. Aðallega eru það trúarleg stef sem 

eru greind og sérstaklega er tekið fram kristsgervinga sem unnið verður með í þremur 

undirköflum. Þeir fjalla um trúarminni í kvikmyndunum þremur sem greindar voru í 

tengslum við goðsagnarfrásögn í síðasta kafla. 

 Síðasti kafli ritgerðarinnar heitir „Lokaorð“ og lýsir niðurstöðum 

greiningarinnar stuttlega. Í ljós kemur að því fleiri frásagnaratriði sem eru eins í 

ofurhetjukvikmyndum og hasarmyndum, því trúarmiðaðari er frásögn þessara mynda. 

The Dark Knight Rises er sú mynd sem er næst því að vera eins og hasarmyndirnar í 

frásagnargreiningu Heiðu. Mynd Nolans er eins og þær í öllum liðum nema einum. Í 

seinni hluta meginmálsins kemur í ljós að trúarminni spila stærst hlutverk í myndinni 

um Batman af þeim sem greindar eru. X-Men Origins: Wolverine er sú mynd sem hefur 

næst flestar tengingar við goðsagnarfrásögn hasarmynda og eru trúarlegu stefin þar næst 

mest áberandi. Thor sker sig úr og er ekki eins lík hasarmyndunum í frásögn og hinar 

tvær. Trúarstef í frásögn eru þar heldur ekki eins fyrirferðamikil fyrir utan nokkur atriði 

sem liggja grunnt á yfirborðinu. 

Inngangur 

Í upphafi skal endinn skoða 

Vinsældir ofurhetja hófust með tilkomu Superman árið 1938. Uppfrá því er almennt 

talað um gullöld hennar í myndasögum. Superman sögurnar voru gerðar af DC Comics 

sem fylgdu vinsældunum eftir með öðrum heimsfrægum ofurhetjum eins og Batman, 

Wonder Woman, Green Lantern og Aquaman. Á þessum tíma þróaðist 

ofurhetjumyndasagan áfram til loka gullaldarinnar, í kringum miðjan 5. áratug síðustu 

aldar.
1
 

Eftir síðari heimsstyrjöld tóku aðrar myndasögugreinar við af ofurhetjunni sem 

hafði misst vinsældir sínar.
2
 Það var ekki fyrr en í lok 6. áratugarins og í upphafi þess 7. 

sem ofurhetjumyndasagan fór að auka vinsældir sínar á ný. Það markaði upphaf hinnar 

svokölluðu silfuraldar þar sem Marvel endurvakti ofurhetjuna. Í þeim sögum voru 

ofurhetjur á borð við Fantastic Four, Spiderman, Hulk, Avengers, X-Men og Daredevil 

sem voru hvað þekktastar.  

Ofurhetjukvikmyndin er kvikmyndagrein sem slegið hefur rækilega í gegn síðan 

um og eftir síðustu aldamót. Hún er að sjálfsögðu eins og aðrar greinar, ekki algjörlega 

hrein. Algengt er að kvikmyndir falli undir fleiri en eina grein.
3
 Ofurhetjukvikmyndin er 

gott dæmi þar sem hún er einnig að mörgu leiti einföld hasarmynd. Ef 

ofurhetjumyndirnar væru án ofurhetjanna myndu þær svipa mikið til hasarmynda.
4
 

Frásagnarleg uppbygging myndanna eru líkar að mörgu leiti. Þær myndir sem falla 

undir flokkinn ofurhetjukvikmyndir í þessari umfjöllun eru þær sem eru gerðar eftir 

                                                 
1
 Úlfhildur Dagsdóttir, Myndasagan: Hetjur, skrýmsl og skattborgarar, Reykjavík: Froskur 

Útgáfa, 2014, bls. 57-59. 
2
 Úlfhildur Dagsdóttir, Myndasagan: Hetjur, skrýmsl og skattborgarar, Reykjavík: Froskur 

Útgáfa, 2014, bls. 59. 
3
 Guðni Elísson, „Í frumskógi greinanna. Kostir og vandamál greinafræðinnar“, 

Kvikmyndagreinar ritstj. Guðni Elísson, Reykjavík: Háskólaútgáfan, 2006, bls. 14. 
4
 Mikilvægt er í þessari umfjöllun að ekki er fjallað um hasarmyndir almennt í þessari ritgerð, 

heldur blómaskeið þeirra sem Heiða Jóhannsdóttir ræðir um í grein sinni. 

persónum sem birtast hjá tveimur fyrirferðarmestu útgefendum ofurhetjusagna 

Bandaríkjanna, DC Comics og Marvel. 

Af 50 gróðahæstu kvikmyndum sögunnar eru sex þeirra ofurhetjumyndir. Fjórar 

eru byggðar á Marvel persónum: The Avengers (Joss Whedon, 2012) – þriðja 

gróðahæsta kvikmynd allra tíma –, Iron Man 3 (Shane Black, 2013), Spider-Man 3 

(Sam Raimi, 2007) og Spider-Man (Sam Raimi, 2002).Tvær bíómyndir eru byggðar á 

persónum DC Comics en það eru: The Dark Knight Rises (Christopher Nolan, 2012) og 

The Dark Knight (Christopher Nolan 2008). Elsta af þessum myndum er Spider-man frá 

2002 og sú yngsta Iron Man 3 frá 2013.
5
 Marvel stefnir á að framleiða 17 kvikmyndir 

byggðar á ofurhetjum frá árunum 2015-2018 eða rúmlega fjórar myndir á ári. 

Ofurhetjumyndasögur eru lang stærsti hluti amerískra myndasagna og oft sagðar 

goðsögur nýja heimsins og nútímans.
6

 Áhugavert er því í ljósi útrásar 

ofurhetjukvikmyndarinnar hvernig þessar goðsögur koma fram í kvikmyndum.  

Samanburður á ofurhetjum og goðsögnum á sér langa sögu en ein frægasta 

greinin um það efni er eftir Umberto Eco og ber nafnið „The Myth of Superman“. Eco 

nefnir frásagnarlegan mun á klassískum goðsögum og ofurhetjusögum. Í þeim klassísku 

hefur sagan ávallt átt sér stað eða er lokið að einhverju leiti. Í ofurhetjusögunum er 

stanslaus endurvinnsla og hringrás að eiga sér stað, Superman lærir eitthvað af 

ævintýrum sínum en í næsta tölublaði hefst sagan aftur. Hann eldist ekki og færist 

ekkert nær endanlegri lausn.
7
 Því eru ofurhetjukvikmyndirnar enn ein tegundin af 

endurvinnslu. Í þeim eru persónur sem áhorfendur þekkja og fá eingöngu að sjá 

ákveðinn part af sögunni sem passar eða passar ekki inn í heildarsöguheiminn. 

Endurvinnsla á sér einnig stað í menningarsamfélaginu. Við höfum alltaf sagt 

sögur af hetjum, raunverulegum eða tilbúnum.
8

 Hetjan var endurunnin í 

ofurhetjumyndasögunum og nú er ofurhetjan endurunnin í kvikmyndinni. 

Fjallað hefur verið ítarlega bæði um trúarbrögð og kvikmyndir sem og 

trúarbrögð og ofurhetjur (í myndasögum). Í þessari ritgerð er fjallað um tengsl 

trúarminna við ofurhetjuna og kvikmyndir í samanburði við goðsagnarlega 

                                                 
5
 „List of highest-grossing films“, Wikipedia [wiki], (Síðast breytt 5. mars 2015), 

<http://en.wikipedia.org/wiki/List_of_highest-grossing_films#Highest-

grossing_films_adjusted_for_inflation>, skoðað 13. mars 2015. 
6
 Úlfhildur Dagsdóttir, Myndasagan: Hetjur, skrýmsl og skattborgarar, Reykjavík: Froskur 

Útgáfa, 2014, bls. 56. 
7
 Umberto Eco, „The Myth of Superman“, þýð. Natalie Chilton, The Critical Tradition: Classic 

Texts and Contemporary Trends, ritstj. David H. Richter, New York: St. Martins Press, 1989, 

bls. 930. 
8
 Greg Garrett, Holy Superheroes! – Exploring the Sacred in Comics, Graphic Novels, and Film, 

London: Westminster John Knox Press, 2008, Loc. 1429 (ebók). 

http://en.wikipedia.org/wiki/List_of_highest-grossing_films#Highest-grossing_films_adjusted_for_inflation
http://en.wikipedia.org/wiki/List_of_highest-grossing_films#Highest-grossing_films_adjusted_for_inflation

frásagnaraðferð hasarmynda 9. og 10. áratugs síðustu aldar og birtingarmynd þessa í 

ofurhetjukvikmyndum frá DC Comics og Marvel.  

Vegna aukinna vinsælda ofurhetjukvikmynda og aukinna afkasta 

framleiðslufyrirtækja þessara mynda er ekki hægt að fjalla um þær allar og greina á 30 

blaðsíðum. Áherslan verður þess í stað á þrjár ofurhetjukvikmyndir sem eru ákveðinn 

þverskurður á þeirri nýtilkomnu grein sem ofurhetjukvikmyndin er. Þetta eru The Dark 

Knight Rises í leikstjórn Christophers Nolan, X-Men Origins: Wolverine (Gavin Hood, 

2009) og Thor (Kenneth Branagh, 2011). Fyrst verður farið yfir frásagnareinkenni allra 

myndanna og hvernig þær tengjast hasarmyndarfrásögn 9. og 10. áratugsins. Síðan 

verða myndirnar skoðaðar sérstaklega í tengslum við trúarminni en mynd Nolans fær 

lang stærsta kaflann vegna þess að það er mun meira um slíkt í þeirri mynd heldur en 

hinum tveimur. 

 

Kvikmyndirnar 

Þriðja og síðasta kvikmyndin í Batman þríleik Christophers Nolan gerist átta árum eftir 

atburði The Dark Knight (2008, Christopher Nolan). Gotham borg hefur næstum því 

verið glæpalaus þökk sé lögum sem samþykkt voru vegna þess að Batman (Christian 

Bale) tók á sig morðið á Harvey Dent (Aaron Eckhart). Bruce Wayne missti þar kærustu 

sína Rachel (Maggie Gyllenhaal) og hefur verið einsetumaður síðan. 

Myndin hefst á því að Bane (Tom Hardy) rænir og grandar flugvél. Í þeim 

gjörningi nemur hann á brott kjarneðlisfræðinginn Dr. Pavel (Alon Aboutboul) og fer til 

Gotham borgar. Þessi nýja ógn neyðir Bruce Wayne til þess að taka upp grímuna og 

búninginn og fara aftur í hlutverk Batmans. Bane og hans menn ræna kauphöllina fyrir 

Daggett (Ben Mendelsohn), en í raun þjónar það tilgangi fyrir Bane sjálfann. Batman 

eltir Bane en lögreglan undir stjórn Foley (Matthew Modine) ákveður að veita föllnu 

hetju Gotham borgar eftirför frekar en hinni raunverulegu ógn, Bane. 

Wayne hefur gamla félaga og nýja sér til aðstoðar í aðgerðum sínum. Meðal 

þeirra gömlu er Alfred (Michael Caine) bryti Wayne fjölskyldunnar og Lucius Fox 

(Morgan Freeman) sem sér um græjur Batmans. Tengsl hans við lögregluna eru í 

gegnum Gordon (Gary Oldman) sem hefur nýjan bandamann á sínum snærum, 

lögreglumanninn Blake (Joseph Gordon-Levitt).  

Lögreglumennirnir tveir kynnast þegar Foley neitar að elta Gordon ofan í ræsin 

en Blake finnur hann þar sem hann skolast út úr þeim. Selina (Anne Hathaway) er dæmi 

um nýjan félaga sem hjálpar Batman stundum í gegnum myndina en hún svíkur hann og 

leiðir í gildru Banes. Bane sigrar Batman og sendir hann með skaddað bak í fangelsi í 

fjarlægu landi. 

Bane tekur Gotham borg í gíslingu með sprengju sem Dr. Pavel býr til úr 

uppfinningu sem fyrirtæki Bruce Wayne bjó til. Wayne nær að styrkja sig í fangelsinu 

og flýr þaðan til að bjarga Gotham borg. Batman nær þá að sigra Bane en í ljós kemur 

að það var vinkona Bruce, Miranda Tate (Marion Cotillard) sem stýrði Bane. Hún heitir 

í raun Talia og er dóttir Ra's al Ghul (Liam Neeson). Mikil barátta hefst og í lokin nær 

Batman að fljúga sprengjunni yfir opið haf og bjarga þannig borginni. Þá er talið að 

hann sé dáinn en í lok myndarinnar kemur í ljós að hann lifði af og byrjaði nýtt líf með 

Selinu. 

Í X-Men Origins: Wolverine, eiga James Logan/Wolverine (Hugh Jackman) og 

hálfbróðir hans, Victor Creed (Liev Schreiber) slæma æsku en standa saman vegna þess 

að þeir eru báðir stökkbreyttir. Þeir taka þátt í hverju stríðinu á fætur öðru en vegna 

eiginleika þeirra gróa stærstu sár nánast samstundis, því deyja þeir aldrei og eldast 

sérlega hægt. Í Víetnam stríðinu er Victor orðinn ruglaður og grimmur en hann reynir að 

nauðga stelpu og drepur yfirmann sinn. Bræðurnir eru því dæmdir til dauða en kúlurnar 

bíta ekki á þeim. 

William Stryker (Danny Huston) er háttsettur í hernum og bíður þeim bræðrum 

að ganga í sérsveit stökkbreyttra einstaklinga, sem þeir samþykkja. Í verkefni í Nígeríu 

þar sem sveitin yfirheyrir fólk á ómannúðlegan hátt fær Logan nóg og yfirgefur hóp 

sinn. 

Sex árum seinna starfar Logan sem timburhöggsmaður og lifir einföldu lífi með 

kærustu sinni Kaylu Silverfox (Lynn Collins). Stryker biður Logan um hjálp vegna þess 

að einhver er að drepa gömlu meðlimi X-sveitarinnar, sá síðarnefndi neitar. Victor 

myrðir Silverfox og fer Logan í samstarf með Stryker til þess að ná bróður sínum. 

Stryker lætur Logan fara í aðgerð sem hjúpar bein hans með adamantium, sterkasta 

málmi veraldar. Þegar það kemur í ljós að aðgerðin virkaði þá fyrirskipar Stryker að 

minni Wolverine skuli vera eytt. Þetta heyrir sá síðarnefndi og flýr. Hann sigrar sveit frá 

Stryker og ætlar á eftir honum. 

Logan kemst að því að Victor hefur verið að elta uppi og drepa stökkbreytta 

einstaklinga undir fyrirmælum Strykers. Einnig kemur í ljós að eftir að Logan hætti í 

sérsveitinni þá fóru meðlimir hennar að elta uppi stökkbreytta, fanga þá og gera tilraunir 

á þeim. Wolverine finnur Remy LeBeau (Taylor Kitsch) sem var einn slíkur fangi, en 

slapp. Þegar Logan kemur á eyjuna þar sem fangarnir eru geymdir finnur hann Victor, 

sigrar hann loksins og rotar hann. Þar á eftir frelsar Wolverine fangana en Stryker sendir 

Vopn XI, einnig þekktur sem Deadpool (Ryan Reynolds) á Logan og félaga. 

Herforinginn General Munson (Stephen Leeder) skipar Stryker að hætta, en sá 

síðarnefndi drepur hann. 

Logan fær óvænta aðstoð Victors til að sigra Deadpool. Hetjan finnur Silverfox 

slasaða og er sjálfur skotinn af Stryker með adamantium kúlu sem fer í höfuð hans og 

hann virðist deyja. Silverfox lætur Stryker ganga út í hið óendanlega með 

sannfæringarkrafti hennar sem er hennar eiginleiki sem stökkbreytt kona, síðan deyr 

hún. Logan vaknar aftur til lífsins, minnislaus og er því kominn í það ástand sem við 

fáum að kynnast í fyrstu X-Men myndinni, X-Men (Bryan Singer, 2000). 

Í upphafi Thor stendur til að krýna þrumuguðinn Þór (Chris Hemsworth) sem 

konung Ásgarðs. Áður en Óðinn (Anthony Hopkins) tekst að klára athöfnina ráðast inn 

frostrisar sem Loki (Tom Hiddleston) hleypti inn án vitundar nokkurs annars. Þór 

verður svo reiður vegna þessarar innrásar að hann ákveður að fara á bak við föður sinn 

og ráðast á Jötunheima og frostrisana. Þetta verður til þess að konungur risana, Laufey 

(Colm Feore) lýsir stríði gegn Ásgarði. Þór er sviptur kröftum sínum og hamrinum 

Mjölni fyrir ósvífni sína og gerður útlægur frá Ásgarði. 

Þór finnst á Jörðinni af tveimur vísindamönnum, þeim Jane Foster (Natalie 

Portman) og Erik Selvig (Stellan Skarsgård), ásamt aðstoðarkonu þeirra, Darcy (Kat 

Dennings). Hann reynir að endurheimta Mjölni sem er nú í höndum S.H.I.E.L.D. sem 

hafa einnig gert upptæk tæki og niðurstöður vísindamannanna. Þór kemst að hamrinum 

og reynir að lyfta honum, en það tekst ekki. 

Óðinn fellur í Óðinssvefn og Loki verður konungur Ásgarðs. Þar með heldur 

hann þjóð sinni gíslingu án þeirra vitundar. Loki sendir varnarvélmenni til jarðar í þeim 

tilgangi að drepa Þór. Þrumuguðinn fórnar sér fyrir fólkið og vélmennið slær hann, 

þannig hann virðist deyja. Þetta var það sem hann þurfti að gera til þess að endurheimta 

Mjölni sem flýgur til eiganda síns og hefur Þór því einnig fengið krafta sína aftur. Hann 

eyðileggur vélmennið og fer aftur til Ásgarðs, en segir við Jane að hann muni snúa 

aftur.  

Í Ásgarði sigrar Þór Loka og brýtur brúnna Bifröst til þess að Loki geti ekki 

framfylgt áætlunum sínum að eyða Jötunheimum eins og þeir leggja sig. Við það fórnar 

Þór möguleikanum að hitta Jane aftur. Í lok myndarinnar hefur hann lært sína lexíu og 

segir föður sínum það. 

Lögmál frásagnar í hasarmyndum 

Heiða Jóhannsdóttir ræðir formúlufrásagnir hasarmynda sem sækja í goðsagnarminni í 

grein sinni „Frásagnarfræði hasarmynda“. Hún tekur þar dæmi um ýmiss einkenni 

hasarmynda 9. og 10. áratugar síðustu aldar og hvernig þau tengjast í frásögninni. Hún 

notar til þess frásagnarfræðilega nálgun. Þar eru rannsakaðir formlegir þættir frásagna 

með því að greina grundvallareiningar í byggingu þeirra.
9
 Meðal annars nefnir hún 

Vladímír Propp, A.J. Greimas, Christopher Vogler, Joseph Campbell og Claude Lèvi-

Strauss.  

Propp rannsakaði grundvallareiningar ævintýrafrásagna og greindi ákveðinn 

fjölda frásagnarliða. Greimas fór lengra með vinnu Propps og skoðaði andstæður í 

skynjun og sköpun merkingar og gerði líkan að grunnbyggingu frásagna.
10

 Heiða vinnur 

mest með Lèvi-Strauss og tvenndarkerfi hans. „Að mati Lèvi-Strauss eru þjóðsögur og 

mýtur skýr vitnisburður þessarar viðleitni mannsins við að koma röð og reglu á 

umhverfi og samfélag í gegnum andstæðukerfi.“
11

  

Hér að neðan er samantekt á einkennum hasarmyndanna sem koma fram í grein 

Heiðu. Þar kemur einnig fram hvort um það sama sé að ræða í ofurhetjukvikmyndunum. 

Punktarnir verða síðan teknir fyrir í tengslum við hverja mynd fyrir sig. 

                                                 
9
 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 764. 
10

 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 764. 
11

 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 765. 

  Hasarmyndir 

Heiðu 

The Dark Knight 

Rises 

X-Men Origins: 

Wolverine 
Thor 

1 Andstæður Já Já Já 

2 Samfélagslegt 

jafnvægi í 

upphafi, 

illmenni riðlar 

því, hlutverk 

hetju að koma 

jafnvægi á 

Já 

Bæði og, 

samfélagslegt 

jafnvægi í upphafi, 

en 

einstaklingsbundið 

ójafnvægi tekur 

við 

Já 

3 Í upphafi hefur 

skúrkur 

aðstæður til að 

komast í völd 

Já, Bane rænir 

kjarneðlisfræðingi 

Já, notar 

stökkbreytta 

einstaklinga 

Já, með hjálp 

frostrisanna 

4 Illmenni tekur 

gísla 
Já, heila borg Já, stökkbreytta Já 

5 Neyðarástand, 

yfirvöld 

bregðast 

klaufalega við 

Já 

Já, yfirvöld í 

samvinnu við 

illmenni 

Já 

6 Hetjan afstýrir 

ógninni, ein fær 

um að yfirbuga 

illmenni 

Já 

Já, ein fær um að 

yfirbuga bróður 

sinn, yfirvöld 

gagnslaus 

Já 

7 Í kjölfar 

sigursins vinnur 

hetjan úr 

persónulegum 

vanda sem 

kynntur var í 

upphafi 

frásagnar 

Já 

Nei, Origins endar 

á ástandi 

Wolverine eins og 

það er í lok X-Men 

frá 2000 

Já 

Tafla 1 

Liður 1 

Heiða talar þar aðallega um gott og illt annars vegar og samfélagslega hollustu og 

óhollustu hins vegar.
12

 Í myndunum þremur eru skýr dæmi um gott og illt en allar 

ofurhetjusögur fjalla að einhverju leiti um það. Batman, Wolverine og Thor eru allir 

góðir gæjar, Bane, Stryker og Loki vondir. Þetta má rekja til Supermans sem er góður, 

og Lex Luthor sem er vondur. Hetjurnar í eðli sínu vilja samfélaginu það besta, þær 

berjast fyrir því að vernda það, en einnig fyrir einstaklingnum. Illmennin vilja 

samfélaginu eingöngu illt. Bane stefnir eingöngu á tortímingu Gotham borgar, Stryker 

nýðist á samfélagi stökkbreyttra og Loki ræðst á Þór, Óðinn og Ásgarð.  

Roz Kaveney lýsir þessu sambandi þannig að illmennið er gjarnan hið myrka 

sjálf ofurhetjunnar.
13

 Þannig eru ofurhetjurnar ávallt tengdar ákveðnum böndum, en eru 

ólíkar á mikilvægan hátt. Batman og Bane fengu sömu þjálfun frá Ra's al Ghul en 

Batman vill bjarga Gotham borg og Bane rústa henni. Wolverine deilir uppeldi með 

Victori og þannig eru þeir líkir, en sá fyrrnefndi vill fá frið og ró á meðan sá síðarnefndi 

vill eingöngu drepa. Þór og Loki deila einnig uppeldi, en Þór vill ekki einu sinni slást 

við Loka sem vill drepa Þór.  

  

Liðir 2-7 

Einkenni tvö til sjö eiga þokkalega við þær ofurhetjukvikmyndir sem hér er unnið með. 

Í upphafi The Dark Knight Rises vita Gotham búar, þar á meðal Batman, ekki af ógninni 

og samfélagið er í jafnvægi, aldrei hefur verið eins lítið um glæpi í borginni.  

Illmennið Bane tekur ekki bara nokkra gísla heldur setur alla Gotham borg í 

gíslingu. Neyðarástand skapast og eins og í hasarmyndunum eru yfirvöld látin sýna 

hversu vanhæf þau eru með því að geta ekkert í því gert. Sem dæmi um ranga ákvörðun 

má nefna þegar Blake ætlar að koma krökkum yfir þá einu brú sem er heil og lögreglan 

hinum megin við hana sprengir hana upp vegna skipanna sem eiga engan veginn við. 

Batman er sá eini sem getur yfirbugað Bane sem hann gerir þrátt fyrir andspyrnu 

frá yfirvöldum. Þegar Batman snýr aftur til Gotham borgar eru yfirvöldin einskis nýt. 

Sem dæmi er eltingaleikurinn eftir ránið í kauphöllinni. Í lok myndarinnar er ógninni 

afstýrt og vinnur Bruce Wayne þá úr sínum persónulega vanda og heldur áfram í lífinu. 

Hann kveður Gotham borg sem gaf honum ekkert nema sársauka, og eignast kærustu, 

                                                 
12

 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 764. 
13

 Roz Kaveney, Superheroes! Capes and Crusaders in Comics and Film, New York og 

London: I.B. Tauris & Co Ltd, 2008, bls. 12.  



 11 

eitthvað sem hann gat ekki hugsað sér í upphafi myndar. Það er í rauninni Alfred að 

þakka að Wayne reynir eitthvað að halda áfram í tilhugalífinu en þegar brytinn kveður 

Wayne segir hann honum frá því að Rachel hafi valið Harvey Dent fram yfir hann.  

Í X-Men Origins: Wolverine er um svipað að ræða. Samfélagslegt jafnvægi er til 

staðar þar sem Wolverine vinnur sem skógarhöggsmaður og á kærustu. Victor Creed 

virðist drepa konu bróður síns og riðlast þar jafnvægi í heimi Wolverine. Ekki er þó um 

að ræða samfélagslegt ójafnvægi. Það fellur að sjálfsögðu í hlut hetjunnar að hefna konu 

sinnar. 

Í upphafi virðist skúrkurinn vera Victor Creed, en í rauninni er hann vopnið 

sjálft sem skúrkurinn Stryker kemst yfir. Vopnið þjónar þeim tilgangi að ná blóðsýnum 

úr fleiri stökkbreyttum einstaklingum til að búa til ofurhermann.  

Neyðarástand myndast þar sem yfirvöld hafa misst trúna á Stryker og ætla að 

loka á rannsóknir hans en þeim mistekst. Það eina sem þau gera er að láta einn gamlan 

herforingja segja illmenninu upp en Stryker bregst eðlilega við á ofbeldisfullan máta. 

Yfirvöld sem áttu að vera að styrkja hernaðarlega stöðu sína hafa verið að fjármagna og 

styðja þessa glæpastarfsemi Strykers og í stað þess að vera að útrýma ógn, eru þau að 

ýta undir hana. Í gegnum myndina er Stryker því bæði illmennið og yfirvaldið en það er 

ekki fyrr en undir lokin sem þessi mörk skýrast og Stryker er rekinn úr hópi yfirvalda og 

verður þar með eiginlegt illmenni.  

Það er samfélagslegt jafnvægi í upphafi Thor, þar sem allt virðist vera í góðu 

standi og til stendur að krýna Þór konung Ásgarðs. Ójafnvægið kemur að hálfu 

illmennisins þar sem Loki hleypir frostrisum inn í Ásgarð. Þór fer á bak við konung sinn 

og gerir atlögu til frostrisana og hefst þar með stríð. Óðinn sendir son sinn þá í útlegð og 

þar með er samfélagslega jafnvægið horfið, bæði í Ásgarði, þar sem allt er í upplausn 

(Óðinn veikur og Loki konungur) og á Jörðu, að minnsta kosti fyrir Þór. 

Neyðarástandið er að Loki er orðinn konungur, en Þór er fjarri þar sem 

yfirvöldin (S.H.I.E.L.D.) standa í vegi fyrir honum til að komast að Mjölni. Það er þó 

ekki svo alvarlegt eins og oft er í hasarmyndum, þar sem Mjölnir virkar hvort eð er ekki 

fyrir Þór. Yfirvöldin standa þó í vegi fyrir einstaklingsframtaki Jane Foster við 

rannsóknir sínar. 

Þór yfirstígur ógnina með hjálp Mjölnis, en enginn virðist hafa roð í Loka fyrr en 

Þór snýr aftur. Þegar Loki er sigraður hefur Þór þroskast mikið frá því að hann var 

vitlaus og trúgjarn í upphafi myndar og segist eiga eftir að læra mikið af föður sínum.  

Hasarmyndir Heiðu 

The Dark 

Knight 

Rises 

X-Men Origins: 

Wolverine 
Thor 

8 
Hetjan er vöðvastæltur 

harðnagli  
Já Já Já 

9 

Einn traustur félagi og 

nokkrir bandamenn 

Já, t.d. 

Alfred, 

Gordon, 

Fox, Blake 

og Selina 

Já, t.d. Wraith, 

Fred Dukes, 

Remy Lebeau og 

Kayla Silverfox  

Já, t.d. Eric 

Selvig, Darcy, 

Heimdallur, Sif 

og Jane Foster 

10 

Meðal bandamanna er 

kvenkostur, verðlaun 

hetjunnar 

Já, Selina 
Nei, hún deyr í 

lokin 

Bæði og, hann 

fær konuna, en 

þau aðskiljast í 

lokin 

11 

Illmennið samviskulaus 

eiginhagsmunaseggur 
Já, Bane Já, Stryker Já, Loki 

12 
Illmennið hefur lið manna á 

sínu bandi 
Já Já, herinn Já, frostrisarnir 

13 
Hægri hönd illmennis durtur 

mestur, fellur á undan 

illmenni 

Já 
Já, Victor Creed, 

einnig Deadpool 

Nei, engin 

hægri hönd 

14 
Hrokafullur fulltrúi yfirvalda Já, Foley Já, Stryker 

Nei, ekki 

áberandi 

15 
Almennur borgari sem gísl 

Já, Gotham 

búar 

Já, hinir 

stökkbreyttu 

Nei, ekki 

áberandi 

Tafla 2 

Liðir 8-15 

Í The Dark Knight Rises hefur Batman aldrei verið eins vöðvastæltur og hann hefur 

félaga sér til aðstoðar t.d. Selinu sem verður einmitt verðlaun hans í lok myndar. 

Illmennið Bane er mikill eiginhagsmuna seggur og vill tortíma Gotham borg, þrátt fyrir 

að hann gefi íbúunum von um að svo sé ekki. Hann hefur lítinn her til þess að ná fram 

fyrirætlunum sínum. Bane er í raun hægri hönd Taliu og passar vel inn í 

hasarmyndarhefðina þar sem massaðasti vondi karlinn er iðulega hægri hönd illmennis. 

Hann er einnig sigraður síðast á undan Taliu. Í frásögninni í The Dark Knight Rises er 

það vanhæfa löggan, Foley, sem er hinn hrokafulli fulltrúi yfirvalda. Hann vill ekki fara 

í ræsin á eftir Gordon vegna þess að það er hættulegt (samfélagið yfir einstaklinginn, 

liður 19 í töflu 3. Einnig vill hann ekki taka þátt í aðgerðum gegn kúgun Bane vegna 

hræðslu. Hinn almenni borgari í Gotham borg er í hlutverki gísla í frásögn þessarar 

myndar eins og svo oft í hasarmyndum.  

Wolverine hefur einnig aldrei verið eins vöðvastæltur og í X-Men Origins: 

Wolverine. Hann á sér ýmsa félaga sem hjálpa honum að ná fram markmiðum sínum. 

Illmennið Stryker hefur hægri hönd sína, Victor Creed, sem Wolverine sigrar vissulega. 

Í lokin berst Logan við raunverulegu hægri hönd Strykers, Deadpool. Eins og áður var 

nefnt er hinn hrokafulli fulltrúi yfirvalda einnig illmennið. Áður en við vitum að hann er 

illmennið þá vinnur hann gegn hetjunni sem yfirvaldið. Áhugavert er að skoða hina 

almennu borgara og gísla í þessari mynd, en það eru stökkbreyttu fangarnir sem Stryker 

gerir tilraunir á. Þetta er algengt umfjöllunarefni í X-Men, en þar verða hinir 

stökkbreyttu oft ofsóttir sem ákveðinn minnihlutahópur. 

Þór eru vel hraustur vöðvastæltur harðnagli, meira að segja þegar hann er 

mannlegur. Hann nýtur aðstoðar félaga sinna til að ná takmörkum sínum. Loki er 

illmenni sögunnar og hugsar eingöngu um sjálfan sig. Undir lok myndarinnar er hann 

tilbúinn að útrýma heilum kynþætti og finnst ekkert að því. Hann hefur her á sínum 

snærum, frostrisana, sem og varðmanns vélmenni Ásgarðs. 

Hérna er myndin ólík hinum tveimur. Það er ekki hægt að segja að hægri hönd 

Loka hafi fallið á undan honum því þegar varðmaðurinn fellur hefur hann eingöngu 

verið ógn í stutta stund, hann er í raun bara vopn. Það er heldur varla hægt að tala um 

hrokafulla fulltrúa yfirvaldsins því að S.H.I.E.L.D. er í raun ekki að stöðva Þór, 

eingöngu Jane. Gíslataka hins almenna borgara á heldur ekki við hér. Loki hefur Ásgarð 

og Óðin í eins konar gíslingu en enginn almennur borgari veit af því, þannig þetta er 

ekki alveg eins og í hasarmyndunum. 

 



 14 

   
 

Hasarmyndir 

Heiðu 

The Dark 

Knight 

Rises 

X-Men Origins: 

Wolverine 
Thor 

16 Illmenni eru 

útlendingar eða 

föðurlandssvikarar 

Já, 

útlendingar 

Já, 

föðurlandssvikari 
Já, bæði 

17 Yfirvöld halda 

samfélagsskipan í 

föstum skorðum 

Já, herinn til 

dæmis með 

brúnna 

Já, herinn treystir á 

Stryker 
Nei 

18 Yfirvöld þjóna 

samfélaginu fremur 

einstaklingnum 

Já, til dæmis 

Gordon og 

ræsið 

Já, Stryker gerir 

þetta allt í nafni 

samfélagsins 

Já, en ekki svo að 

það hafi nein 

áhrif 

19 
Yfirvöld tilbúin að 

fórna gíslum fyrir 

samfélagið 

Já, til dæmis 

á brúnni 

Já, Stryker drepur 

stökkbreytta til að 

fá erfðaefni þeirra 

Nei 

20 

Hetjan einkennist af 

samfélagslegri 

ábyrgð og 

skilyrðislausri 

umhyggju fyrir 

velferð 

einstaklingsins 

Já, Batman, 

tilbúinn að 

deyja, 

verður að 

lifa af 

fangelsið til 

að bjarga 

Gotham 

Já, Wolverine 

hefur mikla 

samfélagslega 

ábyrgð og hefur 

velferð 

einstaklinga t.d. 

Creed fyrir brjósti 

Já, hetjan lærir 

samfélagslega 

ábyrgð en hefur 

mikla umhyggju 

fyrir 

einstaklingnum, 

t.d. neitar að slást 

við Loka og 

fórnar sér fyrir 

vini sína við 

varðmanninn. 

21 
Hetjan er gædd aga 

og hlýðni 

stofnunarinnar, 

einnig óreiðu og 

útsjónarsemi 

illmennisins. 

Já, allt á 

hreinu í 

Batcave en 

tilbúinn að 

fara út fyrir 

rammann 

Já, þjálfaður 

hermaður, þekkir 

illmennið bróður 

sinn 

Já, Þór er 

hermaður í 

Ásgarði og þekkir 

það en einnig 

kann hann á 

lævísi bróður 

síns. 

22 

Hetja fer á vettvang 

átaka, yfirvöld halda 

sig fjarri 

Já, Batman 

sér um allt, 

herinn 

fylgist með í 

gegnum 

tölvur 

Já, Wolverine tekur 

málin í sínar 

hendur, yfirvöld 

sjást ekki nema 

undir Stryker 

Já, yfirvöld gera 

ekkert 

23 Hetjan velur sér 

ævistarf í opinberri 

löggæslu að 

einhverju tagi 

Nei 
Rétt í byrjun, 

annars ekki 
Já 

Tafla 3 

Liðir 16-23 

Bæði Bane og Talia eru útlendingar með hreim og utanaðkomandi afl í The Dark Knight 

Rises. Yfirvöld halda samfélaginu í föstum skorðum, vegna kúgana Bane. Þau passa að 

enginn komist burt úr borginni, og vinna því gegn einstaklingnum eins og Blake með 

munaðarleysingjana á brúnni. 

Í upphafi myndarinnar er Bruce Wayne bugaður andlega og líkamlega en ætlar 

samt að reyna að sigrast á Bane. Umhyggja hans er skilyrðislaus gagnvart 

einstaklingnum, svo sem Selinu. Hún hefur rænt hann og slegist við hann, en samt trúir 

hann á hana og að hún vilji breyta rétt. Bruce Wayne er vissulega gæddur aga og hlýðni 

stofnunarinnar eins og hversu hart hann leggur að sér að byggja líkama sinn upp og að 

þróa tækni til að nota gegn hinu illa. Það er allt mjög fagmannlegt í hellinum hans. 

Óreiða og útsjónarsemi illmennisins má sjá í þeim aðgerðum að Batman er tilbúinn að 

ganga mun lengra heldur en nokkur annar til að handsama Bane. Hann á það 

sameiginlegt með honum að hafa sömu þjálfun og notar því brögð sem Bane kannast 

við, eins og reyksprengjur til að dreifa athygli.  

Mynd Christophers Nolans passar fullkomlega inn í öll atriði Heiðu sem 

einkenni hasarmyndar nema í einu tilfelli. Það er að Bruce Wayne hefur ekki valið sér 

ævistarf í neinni opinberri löggæslu. Hans annað sjálf, Batman, er þó vissulega í 

löggæslu, en alls ekki opinberri, heldur einstaklingsmiðaðri.  

X-Men Origins: Wolverine hefur illmenni sem er sérlega bandarískt. Stryker er 

yfirmaður í hernum og lítur út eins og G.I. Joe dúkka. Hann er þó fullkomið dæmi um 

föðurlandssvikara. Hann hefur herinn í vasa sínum sem viðheldur samfélagsskipaninni 

hjá þeim stökkbreyttu, heldur þeim niðri. Þetta skipar Stryker fyrir, allt í nafni 

samfélagsins, því það verður að bjarga hinum almenna borgara frá hinum stökkbreyttu á 

mótsagnarkenndan hátt með því að búa til ofurhermann sem er stökkbreyttur.  

Wolverine hefur hag samfélagsins í fyrirrúmi sem og einstaklingsins eins og í 

upphafi myndarinnar þegar hann berst fyrir þjóð sína. Hetjan þarf sjálf að sjá um að 

sigrast á illmennunum, þó með hjálp félaga. Yfirvöldin gera að minnsta kosti ekki neitt 

eftir að reynt var að reka Stryker. Í upphafi myndarinnar vinnur Wolverine hjá hernum, 

en annars er ekki hægt að segja að hann velji sér að vera í opinberri löggæslu. Hann 

hefur engra kosta völ þegar hann fer í lið Strykers og velur sér síðan að vera 

skógarhöggsmaður.  

The Dark Knight Rises og X-Men Origins: Wolverine virðast eftir þessa 

umfjöllun passa mjög vel inn í einkenni hasarmynda. Thor sker sig þó út að mörgu leyti. 

Illmennið Loki er útlendingur gagnvart jarðarbúum, en þar sem Þór er aðalpersóna 

myndarinnar er hann frekar föðurlandssvikari. Hvað varðar tengsl yfirvalda og 

samfélags, einstaklings og fleira er Thor ólík hinum myndunum. Það er ekki svo að 

yfirvöld haldi samfélagsskipan í föstum skorðum, yfirvöldin S.H.I.E.L.D. hafa lítil áhrif 

í frásögninni. Þau þjóna þó samfélaginu fremur en einstaklingnum, eins og með því að 

stela búnaði vísindamannanna, en það skiptir ekki svo miklu máli fyrir framgang 

myndarinnar. Yfirvöldin fórna ekki gíslum fyrir samfélagið en líkt og í hinum 

myndunum þarf hetjan að sjá um illmennið, því ekkert vinnst á Loka fyrr en Þór hefur 

fengið Mjölni aftur til að sigra hann. Yfirvaldið gerir ekkert í þessu þannig það spilar í 

raun ekki eins stórt hlutverk og í hinum tveimur myndunum. 

Líkt og í myndunum um Batman og Wolverine er Þór hetja sem hefur 

samfélagslega ábyrgð, eða að minnsta kosti lærir hana. Þór er gæddur aga og hefur lært 

hann, enda hermaður Ásgarðs. Hann þekkir einnig á illmennið bróður sinn og veit 

hversu lævís hann er. Það er hægt að segja að Þór velji sér ævistarf í opinberri löggæslu, 

en hann er hermaður fyrir þjóð sína. 

Trú í ofurhetjukvikmyndum 

Tekið skal fram að þegar ofurhetjukvikmyndir verða greindar í tengslum við trú er ekki 

um eiginlegar guðfræðigreiningar að ræða. Engu að síður er nytsamlegt að gerður sé 

greinarmunur á þeim myndum sem viðfangsefni myndanna eru Biblíusögur – köllum 

þær Biblíumyndir – og þeim sem guðfræði birtist að einhverju leiti í boðskap, 

myndmáli, frásögn eða einhverju öðru sem er ekki bókstaflega verið að segja sögur 

beint upp úr bókinni góðu. Dæmi um fyrrnefnda flokkin eru myndir eins og Ben-Hur 

(William Wyler, 1959) og Noah (Darren Aronofsky, 2014).
14

 Sá flokkur verður ekki 

ræddur meira hér, enda verða The Dark Knight Rises, X-Men Origins: Wolverine og 

Thor seint flokkaðar í hann. Það má þó skoða þessar þrjár ofurhetjukvikmyndir í 

tengslum við trú og þær flokkaðar í seinni flokkinn. Enn fremur skal tekið fram að ekki 

verður einblínt endilega á kristna trú heldur einfaldlega trú og trúarbrögð sem birtast í 

myndunum. 

Ekki þarf að leita langt til þess að sjá guðleg tengsl í ofurhetjumyndum. Baráttan 

á milli góðs og ills er þar venjulega áberandi stef. Einnig bera ofurhetjurnar vanalega 

einhverja ofurmannlega krafta sem gera þá að hálfgerðum guðum. 

Superman, sennilega frægasta ofurhetja allra tíma, er dæmi um ofurhetju sem er 

mjög tengd trúarbrögðum. Ef litið er á kvikmyndina sem heitir eftir samnefndri 

ofurhetju frá árinu 1978 í leikstjórn Richard Donner eru áberandi tengsl við sögu Jesú 

Krists. 

Í fyrsta lagi leikur Marlon Brando föður Supermans, en hann er leikari sem hafði 

þá ímynd á þessum tíma að vera eins konar guðleg föðurímynd, líkt og í The Godfather 

(Francis Ford Coppola, 1972). Roy M. Anker segir um myndina í grein sinni 

„Superman (1978)“: 

 

Í kvikmyndinni er Jor-El klæddur hvítu og baðaður ljósi, hann hefur valið plánetu 

og siðmenningu fyrir hans „einkason“ sem hefur möguleikann á því að vera góð ef 

þar væri „leiðtogi til að sýna þeim leiðina“. Hann [Superman] lendir svo í 

ljósbjarma á dularfullan hátt í úthverfi í Bandaríkjunum sem jafngildir nútíma 

útfærslu á Galileu.
15

 

                                                 
14

 Adele Reinhartz, ritstj. Bible and Cinema, New York: Routledge, 2013, bls. xvi. 
15

 Roy M. Anker, „Superman (1978)“ úr Bible and Cinema ritstj. Adele Reinhartz, New York: 

Routledge, 2013, bls. 249, þýðing höfundar. 

„In the film, Jor-El, clothed in white and glistening light, has selected a planet and civilization 

for his „only son“ that has the potential to be good if only they had a „leader to show them the 

Auðvelt er að draga þá ályktun að Superman sé Jesús og faðir hans Guð. Superman er 

því sendur frá himnum á Jörðina til að vera leiðtogi og sýna fólkinu rétta leið. Anker 

segir enn fremur frá því að viðskeitið „El“ sé hebreska og þýðir Guð, Martha og 

Jonathan (María og Jósep) finna síðan Superman eða Kal-El og eru fósturforeldrar 

hans.
16

 

Hvað myndi Jesús gera spyrja sumir þegar taka skal erfiða ákvörðun. Alveg eins 

er hægt að hugsa sér hvað Superman myndi gera þar sem hann reynir alltaf að gera hið 

rétta. Þeir eru báðir tákn fyrir það að gera rétt. Greg Garret vitnar í Bryan Singer sem 

segir: „[Mér líkar] hvernig hann hjálpar fólki, en aðalega með því að sýna gott 

fordæmi.“
17

 Þetta á einnig við um sögurnar um Jesús Krist. Hann sýnir gott fordæmi. 

Hann refsar ekki þeim sem hafa gert rangt heldur bendir á betri leið. 

Arnfríður Guðmundsdóttir segir í grein sinni „Kristur á hvíta tjaldinu – Um 

boðskap Jesú Krists í kvikmyndum“ að talað sé um svokallaða kristsgervinga í 

bíómyndum. Þar eru tekin dæmi um eiginleika þeirra að persóna skeri sig úr fjöldanum, 

er að einhverju leiti í hlutverki Jesús, umbreytir lífi fólks og deyi píslarvottadauða. Ekki 

þurfa öll einkennin að koma fram í persónum heldur aðeins nokkur.
 18

 Skoðað verður 

kristsgervinga í kvikmyndunum þremur þar sem þau birtast. 

Hér verður einnig fjallað um myndir sem vinna markvisst úr sögum úr Biblíunni 

en blanda þeim saman við önnur goðsagnarminni og frásagnaraðferðir. Vissulega eiga 

persónur eins og Superman heilmikið sameiginlegt með persónum eins og Batman. Til 

að mynda er Superman eins og Jesús Kristur þannig að hann vill alltaf fara minnst 

ofbeldisfullu leiðina.
19

 Batman er með svipaða reglu, að hann má aldrei drepa, hann er 

ekki morðingi. Batman virðist þó ekki eiga í neinum erfiðleikum með að lemja fólk eða 

að slasa það til að fá það sem hann vill, þó það sé fyrir góðan málstað, og er þar með 

kominn heldur lengra frá Jesú en Superman.  

 

                                                                                                                                                                  
way“. And so he lands mysteriously in a blaze of light on earth in very rural America, the 

modern American equivalent of Galilee…“ 
16

 Roy M. Anker, „Superman (1978)“ úr Bible and Cinema ritstj. Adele Reinhartz, New York: 

Routledge, 2013, bls. 251. 
17

 Greg Garrett, Holy Superheroes! – Exploring the Sacred in Comics, Graphic Novels, and 

Film, London: Westminster John Knox Press, 2008, Loc. 371 (ebók). 
18

 Arnfríður Guðmundsdóttir, „Kristur á hvíta tjaldinu – Um túlkun á persónu og boðskap Jesú 

Krists í kvikmyndum“, Guð á hvíta tjaldinu ritstj. Bjarni Randver Sigurvinsson, Gunnlaugur A. 

Jónasson, Þorkell Ágúst Óttarsson, Reykjavík: Háskólaútgáfan, 2001, bls. 52-53. 
19

 Roy M. Anker, „Superman (1978)“ úr Bible and Cinema ritstj. Adele Reinhartz, New York: 

Routledge, 2013, bls. 251. 

Trúarminni í The Dark Knight Rises 

Við að horfa á stiklu (e. trailer) myndarinnar kemur í ljós að hún er ekki einfaldlega um 

ofurhetju á eftirlaunum sem er neidd til að fara aftur í vinnuna. Í stiklunni er lögð 

áhersla á það að Bane nær Batman og yfirbugar hann. Myndin fjallar síðan um það 

hvernig hetjan okkar rís aftur upp til þess að sigra hið illa, eins og titill myndarinnar 

gefur til kynna. 

Þessi saga er hins vegar ekki ný á nálinni. Líkindi The Dark Knight Rises við 

píslargöngu Krists eru mikil. Þar er einnig að finna ótal tengingar við kristna trú og 

trúarbrögð almennt, sem og ýmsar goðsögur. Sumir rísa upp á þremur dögum, en aðrir 

taka heldur lengri tíma í það, líkt og Batman.  

Strax í upphafsatriði myndarinnar má sjá ákveðin tengsl við trúarbrögð. Bane 

lætur handsama sig ásamt félögum sínum og er tekinn upp í flugvél sem hann hefur 

skipulagt að láta brotlenda. Flugvél á vegum illmennisins mikla með grímuna sendir 

menn í köðlum til að festa í flugvél yfirvaldsins sem gerir það að verkum að vél Banes 

heldur hinni lóðréttri og flýgur með hana þannig. Þeir sprengja síðan gat á stélið þannig 

eina leiðin út er í gegnum gat á loftinu og upp til himins. Þegar illmennin eru að fara að 

flýja segir Bane undirmanni sínum að vera eftir, til þess að réttur fjöldi manna í 

flugvélinni finnist þar sem hún brotlendir. Undirmaðurinn er engan veginn ósáttur við 

þetta heldur horfir aðdáunaraugum á Bane sem stendur fyrir ofan hann í lóðréttri 

flugvélinni, þannig það er ekki ólíkt hinum ýmsu málverkum þar sem Jesús stendur yfir 

fólki og það horfir upp til hans. Útfærslan á þessu er þannig í myndinni að það er skot af 

Bane sem er tekið með lágum vinkli og með viðbragðsskoti af undirmanninum tekið 

með háum vinkli. Undirmaðurinn spyr: „Höfum við kveikt eldinn?“ Bane svarar: „Já, 

eldurinn rís.“ Undirmaður Banes er algerlega undirgefinn og horfir á eftir Guði sínum 

fljúga upp í loftið þegar flugvélinni er sleppt niður og Bane og Dr. Pavel hanga eftir í 

köðlum sem eru fastir í flugvél Banes. Tengslin við trúarbrögð eru hægt að orða þannig 

að sauðurinn gerir í algjörri blindni það sem guð hans segir og horfir á eftir honum 

fljúga upp til himins. 

Mynd 1. Skjáskot úr The Dark Knight Rises (06:12). Bane á leið upp til himna, séð frá 

undirmanni hans. 

 

Bane er dæmigert illmenni sem finnst í ofurhetjusögum og kvikmyndum. Hann tengist 

hetjunni Batman og þeir eiga margt sameiginlegt en það er einhver grundvallarmunur á 

þeim. Til dæmis voru þeir báðir meðlimir Skuggabandalagsins (e. The Legue of 

Shadows) en hættu, Batman vegna þess hann kaus það, Bane var rekinn því að Ra's al 

Ghul sá hann eingöngu sem skrímsli.
20

 Það er hins vegar hvernig þeir eru ólíkir sem er í 

anda við tvenndarkerfi eins og birtist í amerísku hasarmyndinni.
21

 Að sjálfsögðu er þar 

mest áberandi að nefna að Batman er góður en Bane illur. Í kvikmyndinni segir Daggett 

við Bane: „Þú ert hrein illska.“ en Bane svarar „Ég er nauðsynleg illska“.
22

 Þannig er 

það staðfest með augljósasta hætti hvað hann er illur, hann viðurkennir það sjálfur. 

Batman er líkt og aðrar ofurhetjur venjulega að hugsa um það sem er samfélaginu fyrir 

bestu og er tákn fyrir hið góða og réttláta. Hann hefur þó verið skoðaður í tengslum við 

ýmis konar hugmyndafræði sem ekki verður farið í hér.
23

 

Til að skoða klassíska tvenndarkerfið í samhengi við kristna trú er vitnað í viðtal 

frá óháða lista- og menningartímaritinu Cabinet Magazine við Bernard McGinn, 

guðfræðing og sagnfræðing: 

                                                 
20

 Talia talar um þetta við Batman; The Dark Knight Rises, Goyer, Nolan og Nolan (2:18:45). 
21

 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 764-765. 
22

 The Dark Knight Rises, Goyer, Nolan og Nolan (1:04:56). 
23

 Sjá til dæmis: 

Noah Brand, „The Dark Knight Rises Is a Pro- Fascist Movie“, The Good Men Project 

[vefsíða], (23. júlí 2012) <http://goodmenproject.com/arts/the-dark-knight-rises-is-a-pro-fascist-

movie/> Sótt 8. apríl 2015. 

En það er aðeins í samhengi kristinnar trúar að Jesús er ekki eingöngu Messías, 

heldur Guð sem stígur niður til jarðar þar sem Andkristur birtist sem hin hliðin á 

peningnum, ef svo má að orði komast. Alveg eins og að Kristur er bjargvætturinn 

og fyrirmynd fyrir mannkynið er öll heimsins illska samþjöppuð í hans síðasta 

andstæðing.
24

 

 

Gefum okkur að Batman sé eins og Jesús og Bane sé þá eins og Andkristur. Þeir deila 

ýmsum lífsreynslum og eru líkir að mörgu leiti, en það er líkt og með aðrar ofurhetjur 

að það hvernig þeir eru ólíkir skiptir mestu máli. Skoðum eitt fyrirbæri í einu og byrjum 

á fangelsinu sem staðsett er í framandi landi. Alfred segir:  

 

Það er fangelsi í fornum parti heimsins. Pyttur, þar sem mönnum er hent niður til 

þess að þjást og deyja. En stundum rís maður upp úr myrkrinu, stundum sendir 

pytturinn eitthvað til baka. [...] Bane. Fæddur og alinn upp í helvíti á jörðu.
25

 

 

Alfred talar um að þetta sé helvíti á jörðu en í samhenginu sem gert var grein fyrir hér 

að ofan verður hugsað um það sem raunverulegt helvíti. Bane er fæddur þar og fer upp 

til jarðar til þess að tortíma Gotham borg. Ekki til hagnaðar eða vegna geðveilu líkt og 

Jókerinn í The Dark Knight, heldur til að hreinsa borgina af syndum sínum á mjög svo 

öfgafullan hátt.
26

 Þrátt fyrir það að borgin virðist vera nokkuð laus við glæpi þá er samt 

nauðsynlegt fyrir Skuggabandalagið að hreinsa syndir borgarinnar. Talia segir einmitt 

                                                 
24

 Bernard McGinn, „Antichrist: An Interview with Bernard McGinn“ (Cabinet Magazine, 

2001), <http://www.cabinetmagazine.org/issues/5/widholm.php>, Skoðað 13. mars 2015, 

þýðing höfundar. 

„But it is only within the context of Christian belief, where Jesus is not only the messiah, but 

also God come to earth, that the Antichrist figure emerges as the flip side of the coin, so to 

speak. Just as Christ is the savior and the ideal model for humanity, his last opponent will be a 

single figure in whom all evil becomes concentrated.“ 
25

 The Dark Knight Rises, Goyer, Nolan og Nolan (39:40), þýðing höfundar. 

„There is prison in a more ancient part of the world. A pit, where men are thrown to suffer and 

die. But sometimes a man rises from the darkness, sometimes the pit sends something back. […] 

Bane. Born and raised in hell on earth.“  
26

 Þrátt fyrir það að seinna kemur í ljós að það var Talia sem fæddist í pittinum og náði að flýja 

úr honum þá er líklegt að Bane hafi verið fæddur þar líka þrátt fyrir að hafa ekki tekist að flýja. 

Hér eru 4 ástæður fyrir því að þetta hlítur að vera: 1. Í myndasögunum fæddist Bane í fangelsi. 

2. Alfred segir að Bane hafi fæðst í þessu helvíti á jörðu. 3. Bane segir sjálfur seinna þegar þeir 

hittast fyrst að hann hafi verið fæddur í myrkrinu og hafi ekki séð ljósið fyrr en hann var 

fullorðinn. 4. Batman spyr Bane hvar þeir séu þegar hann kemur með hann í fangelsið og þá 

svarar Bane: „Home“.  

http://www.cabinetmagazine.org/issues/5/widholm.php

við Batman þegar hann segir að hún muni drepa milljónir saklausra borgara að 

„Sakleysi er orð sem á ekki við í Gotham borg.
27

 

Skoðum aftur tilvitnunina í viðtalið við McGinn: Andkristur er hrein illska, 

alveg eins og Bane hefur verið lýst í myndinni. Einnig má taka það fram að Batman sé 

sambærilegur Jesú þar sem hann er greinilega bjargvættur og fyrirmynd fyrir 

mannkynið. Þar sem Bane er síðasta ógnin sem Batman tekst á við í þríleik Nolans er 

alveg hægt að halda því fram að það sé það sama og hjá Jesús þar sem hans síðasti 

andstæðingur er Andkristur.
28

 

Hér hefur komið fram greining á pyttinum sem tákn um helvíti og tengsl Bane 

við Andkrist. Þar sem hann og Batman eru líkir á svo margan hátt má einnig skoða 

fangelsið í tengslum við Batman. Eins og kunnugt er var Jesús krossfestur, steig niður 

til heljar og reis aftur upp frá dauðum á þriðja degi. Batman var sigraður af Bane og 

sendur í pyttinn. Þar enduruppgötvaði Bruce Wayne sig og styrkti sig bæði líkamlega og 

andlega til þess að geta tekist á við Bane sem sterkari Batman. Líkamleg umbreyting 

hans var í raun alveg ótrúleg þar sem honum tókst að laga á sér bakið og styrkja sig 

mikið. Þegar hann reynir að klifra upp úr pyttinum kalla hinir tugthúslimirnir sem eftir 

eru „deshi basara“ sem þýðir „hann rís“ á marakkóskri arabísku. Að lokum rís hann upp 

úr þessum pytti sem svo oft hefur verið líkt við helvíti. Hann er talinn látinn af öllum í 

Gotham borg og er þess vegna tekið eins og manni sem rís frá dauðum. Þar með hefur 

Batman stigið niður til heljar og risið aftur upp frá dauðum.  

 

 

                                                 
27

 The Dark Knight Rises, Goyer, Nolan og Nolan (2:19:36), þýðing höfundar. 

„Innocent is a strong word to throw around Gotham. “ 
28

 Vissulega er Talia síðasti andstæðingur Batmans, en við gefum okkur þó þetta vegna þess að 

öll frásögnin í myndinni miðar að leit Batmans við að sigrast á Bane. 

Mynd 2. Skjáskot úr The Dark Knight Rises (1:55:57). Bruce Wayne klifrar upp úr 

pyttinum. 

 

Í handritinu eru ekki eingöngu trúarlegar tengingar Bane og Batman, heldur líka í 

myndmálinu. Ef borin eru saman mynd 1 og 2 úr kvikmyndinni sjást greinileg myndræn 

líkindi á milli ramma. Þegar Bane fer upp úr flugvélinni er verið að kynna Bane fyrir 

áhorfendum í fyrsta skipti. Það er verið að staðfesta það hvað hann er verðugur 

andstæðingur. Hann er næstum guðlegur. Hann hefur allt sitt á hreinu strax í upphafi 

myndarinnar og sigrar Batman í þeirra fyrstu viðureign í bardaga þeirra á milli. Bane 

hefur sigrað Batman og sýnir það á táknrænan hátt þegar hann brýtur grímu Bruce 

Wayne þar sem sá síðarnefndi liggur meðvitundarlaus. En þegar hann rís aftur upp á 

nýjan leik er hann búinn að byggja sig upp, nú er hann orðinn guðlegur og klifrar upp 

um gatið í himninum. Nú sjá áhorfendur hversu megnugur Batman er, enda hefur hann 

betur þegar hann berst við Bane eftir upprisu úr fangelsinu. 

Hvað varðar tvenndarkerfin þá er einnig mikið talað um myrkur og ljós í 

hugleiðingum við illt og gott í myndinni. Persónur Nolan eru ekki alveg svartar og 

hvítar. Bane er bandamaður myrkursins eins og sést þar sem hann segir við Batman: 

 

Ó, þú telur myrkrið vera bandamann þinn. En þú tileinkaðir þér eingöngu 

myrkrið; Ég fæddist í því, var mótaður af því. Ég sá ekki ljósið fyrr en ég var 

orðinn að manni, þá var það eingöngu blindandi fyrir mig.
29

 

                                                 
29

 The Dark Knight Rises, Goyer, Nolan og Nolan (1:14:10), þýðing höfundar. 

 



 24 

 

Þrátt fyrir að þetta ýti undir það að Bane sé Andkristur við Batman og vilji frekar vera í 

skugganum heldur en að sjá ljósið, þá eru trúarleg minni sem gera hann upphafinn eins 

og hálfgerðan guð. Sem dæmi um það er upphafsatriðið með flugvélarnar sem rætt var 

hér að ofan. Einnig er áhugavert það sem Alfred segir um Bane: „Hraði hans, grimmd 

hans, þrálfun hans. Ég sé kraft trúarinnar“.
30

 Þetta er ákveðin hugmynd um það að þrátt 

fyrir það að Bane sé hrein illska, þá nær hann sínu framkvæmt með krafti trúarinnar. 

Það er hægt að túlka þetta á minnsta kosti tvenna vegu: annað hvort sem skortur á 

samræmi í handriti myndarinnar þar sem Bane er holdgervingur illsku en virðist fá kraft 

úr trú, eða þá að trúarbrögð séu eins með Bane og aðra, það er hægt að nota þau bæði til 

góðs og ills. 

Í þessu samhengi er áhugavert að skoða það sem Ra’s al Ghul segir þegar hann 

kemur í draumi til Wayne í fangaklefann: 

 

Ra’s al Ghul: Ég sagði þér að ég væri ódauðlegur. 

Bruce Wayne: Ég sá þig deyja. 

Ra's al Ghul: Ó, það eru mörg form ódauðleika.
31

 

 

Ra’s al Ghul hjálpar Wayne að komast að þeirri niðurstöðu að Bane var barnið sem 

slapp út úr pyttinum. Hann hvetur síðan Wayne til þess að sigrast á sjálfum sér til þess 

að geta sigrað Bane. Þetta er vitaskuld mjög gagnlegt fyrir Batman, en það sem er 

áhugavert í þessu litla atriði er þessi hugmynd að það séu mörg form ódauðleika. Þetta 

eru trúarlegar og heimspekilegar vangaveltur sem við höfum öll heyrt áður í einhverri 

mynd.  

Ra’s al Ghul þjálfaði bæði Batman og Bane og getur hjálpað þeim fyrrnefnda að 

sigrast á þeim síðarnefnda. Hann er ódauðlegur því hann lifir í huga Wayne. Einnig er 

hægt að líta á það þannig að hann er eilífur vegna þess að arfleið hans heldur áfram, 

þannig sjá Talia og Bane það. Þau gera sín voðaverk til þess að klára það sem Ra's al 

                                                                                                                                                                  
„Oh, you think darkness is your ally. But you merely adopted the dark; I was born in it, 

moulded by it. I didn't see the light until I was already a man, by then it was nothing to me but 

blinding.“  
30

 The Dark Knight Rises, Goyer, Nolan og Nolan (56:35), þýðing höfundar 

„His speed, his ferocity, his training. I see the power of belief.“  
31

 The Dark Knight Rises, Goyer, Nolan og Nolan (1:44:20), þýðing höfundar. 

„Ra’s al Ghul: I told you I was immortal. 

Bruce Wayne: I watched you die. 

Ra's al Ghul: Oh there are many forms of immortality.“  

Ghul byrjaði, að tortíma Gotham borg en einnig til þess að hefna dauða hans. Ra's al 

Ghul, lærimeistari bæði Batmans og Bane er því í báðum tilfellum drifkraftur þeirra og 

hugmyndafræðilegur áhrifavaldur. Aftur er því komið að því að eins og trú getur verið 

notuð til góðs og ills, eru áhrif frá einum manni, hans hugmyndafræði hægt að notfæra 

sér á mismunandi máta. 

 

Trúarminni í X-Men Origins: Wolverine 

Trú í frásögn X-Men Origins: Wolverine er með ólíkum hætti en í The Dark Knight 

Rises. Það er ekki eins mikið fjallað um trúarleg stef, eins og áberandi holdgervingar 

góðs og ills. Hugmyndin um ódauðleika og endurholdgun er þó áberandi. Ofurhetjur 

sem eru ofurmannlegar eru alltaf að einhverju leiti guðlegar. En guðlegasti eiginleiki 

þeirra hlýtur að vera ódauðleikinn. Það sem aðgreinir menn frá guðum er að þeir eru 

dauðlegir á meðan guðir eru ódauðlegir. Þó svo að Logan sé í raun ekki ódauðlegur í 

orðsins fyllstu merkingu þá er hann það samt í samanburði við venjulegt fólk, hann 

eldist varla og sár hans læknast á örstuttum tíma. 

Tenging við endurholdgun er sterk í myndinni, og þá sérstaklega í atriðinu þar 

sem bein Logans eru húðuð adamantium. Þegar búið er að framkvæma aðgerðina virðist 

sem Logan sé dáinn. Hann liggur hreyfingarlaus í tanki fullum af vatni og hann hefur 

engan hjartslátt. Við sjáum vísindamennina og Stryker örvænta, þar sem þeir telja 

Logan dáinn. Skyndilega fer hjarta hans þó aftur að slá, sem er kraftaverk í sjálfu sér. 

Þar með rís Logan aftur upp frá dauðum. Stryker er ánægður með það, en vill þó eyða 

minni Logans. Logan heyrir það í vatnstankinum og stekkur upp úr honum, með 

hendurnar út í loftið rétt eins og hann væri Jesús á krossinum. Núna hefur hann risið upp 

frá dauðum og endurfæðst upp úr vatninu. 

Á mynd af heimasíðunni Jesus Christ Prayers má sjá hvernig myndrænt er 

unnið með þessa stellingu frelsarans (mynd 4).
32

 Greinin sem myndin kemur fram í 

heitir „Jesus is Coming, Where Will He Return?“ og fjallar um staðsetningu endurkomu 

Jesús. Skotið af Wolverine svipar ótrúlega til þessarar myndar. Bæði hann og Jesús hafa 

hendurnar eins og þegar sá síðarnefndi hékk á krossinum. Þeir eru einnig báðir baðaðir 

vatni og virðast rísa upp úr því. Hvort sem unnið er markvisst að því að tengja 

ofurhetjur við frelsarann í söguþráði kvikmyndarinnar skal látið ósagt en myndrænar 

tengingar eru að minnsta kosti augljósar. 

                                                 
32

 „Jesus is Coming, Where Will He Return“, Jesus Christ Prayers [vefsíða], 9. mars 2014 < 

http://jesuschristprayers.com/jesus-is-comingwhere-will-he-return/>, sótt 10. maí 2015. 

Þeir eiga fleira sameiginlegt, t.d. eru þeir báðir ódauðlegir á sinn máta. Jesús 

Kristur er náttúrulega þekktur fyrir að vera góður í einu og öllu en hugmyndafræði af 

hverju Logan og félagar eru góðir er rætt um í grein C. Stephen Evans „Why Should 

Superheroes Be Good“. Þar er því haldið fram að í eðli sínu séu X-Men að reyna að gera 

það sem er rétt og gott vegna þess að stökkbreytingin sem gerir þau fremri venjulegu 

fólki hafi ekki eingöngu áhrif á líkamlega krafta þess, heldur líka andlega.
33

 

Stryker er athyglisverður fyrir sálfræðilegar sakir, þó trúartengdar. Hann er 

haldinn ákveðinni þráhyggju í að leika Guð. Hann rænir stökkbreyttu fólki til þess að 

skapa nýtt „vopn“ sem er manneskja. Fyrst er það þegar hann segir: „Í dag ætlum við að 

skapa vopn X.“
34

 þar sem hann telur sig vera að skapa nýtt vopn með því að fikta í 

líkama Logan. Seinna í myndinni kemur í ljós þráhyggja hans við að skapa vopn XI. 

Hann drepur meðal annars yfirmann sinn svo hann geti haldið aðeins lengur áfram með 

áætlanir sínar. 

   

 

 

                                                 
33

 C. Stephen Evans, „Why Should Superheroes Be Good“, Superheroes and Philosophy – 

Truth, Justice, and the Socratic Way, ritstj. Tom og Matt Morris, Chicago: Open Court, 2005, 

bls. 170. 
34

 X-Men Origins: Wolverine, Benioff og Woods (40:06), þýðing höfundar. 

 „Today we're going to create weapon X.“  

Mynd 3. Skjáskot úr X-Men Origins: Wolverine (44:09). Logan vaknar til lífsins 

Mynd 4. Jesús Kristur. 

Trúarminni í Thor 

Marvel myndirnar um þrumuguðinn Þór eru dæmi um verk sem snúa að trúarbrögðum, 

þeim norrænnu. Þrátt fyrir það að þessar myndir fjalli bókstaflega um guði er Marvel 

heimurinn ekki alveg eins og sá sem hægt er að lesa sér til um í Völuspá. Vissulega er 

alltaf verið að tala um guði, en þeir eru í raun geimverur sem eru eins og guðir, rétt eins 

og Superman. Kvikmyndin um þrumuguðinn Þór er að mörgu leyti ólík þeim um 

Batman og Wolverine. 

Trúarminni í Thor eru frekar á yfirborðinu heldur en í undirtexta líkt og í X-Men 

Origins: Wolverine eða The Dark Knight Rises. Það er þó ekki alveg rétt að segja það 

vegna þess að kvikmyndin er ekki gerð beint eftir sögum úr norrænni goðafræði, heldur 

eftir myndasögum Marvel. Þegar það er haft í huga þá er fyrirgefanlegt hversu langt frá 

upprunalegu goðsögnunum er farið. Verið er að setja sögurnar í nýjan búning. Sem 

dæmi um það er að guðirnir eru ekki í raun guðir, heldur geimverur.  

Ásgarður er útfærsla af himnaríki í myndinni um Þór. Óðinn drottnar þar yfir 

öllu og er þekktur sem alfaðirinn en í norrænni goðafræði er hann einmitt skaparinn. 

Þegar hann segir sonum sínum frá sigrinum á frostrisunum heyrum við sögumannsrödd 

hans á meðan við sjáum fyrsta skotið af Ásgarði: „Við hörfuðum frá hinum heimunum 

og snérum heim, til konungsríkisins eilífa, Ásgarðs.“
35

 Skotið sýnir síðan eiginlega 

ekkert nema ský eins og um væri að ræða mynd af himnaríki úr barnabók (mynd 5). 

„Konungsríkið eilífa“ gæti einnig verið tekið beint úr Biblíunni en þar stendur: „En 

konungsveldi, vald og tign allra konungsríkja undir himninum verður fengið hinum 

heilögu Hins æðsta. Konungdæmi þeirra verður eilíft konungdæmi og því munu 

öll ríki þjóna og hlýða.“
36

 Lýsingar á himnaríki í Biblíunni eru því eins og Ásgarður, hið 

eilífa konungsríki. 

Þegar myndavélin hefur færst nær Ásgarði og við sjáum borgina og höllina í allri 

sinni dýrð er enn útlitið í stíl við himnaríki. Borgin er björt, fallegt og öll böðuð ljósi. 

Eins og sést á mynd 6 má sjá að það glansar allt, eins og það sé gert úr gulli og skýin í 

kring láta staðinn líta út fyrir að fljóta inni á milli þeirra. 

Samkvæmt grein Heiðu er hægt að túlka það ef hetja virðist dáin en rís upp aftur, 

að um endurfæðingarferli sé að ræða.
37

 Þór ákveður að fórna sér og láta frekar 

varðmanninn í stjórn Loka drepa sig, heldur en að láta vini sína særast. Þór fær þungt 

                                                 
35

 Thor, Straczynski og Protosevich (5:35-5:44), þýðing höfundar. 

„We withdrew from the other worlds and returned home, to the realm iternal, Asgard.“ 
36

 Daníel 7:27. 
37

 Heiða Jóhannsdóttir, „Frásagnarfræði hasarmynda“, Heimur kvikmyndanna, ritstj. Guðni 

Elísson, Reykjavík: Forlagið, 1999, bls. 776. 

högg og hann virðist vera dáinn. Svo er ekki, hann rankar við sér og Mjölnir flýgur til 

hans. Nú loks er hann orðinn verðugur, og að guði aftur. Þegar litið er á það þannig þá 

deyr hann sem maður, rís upp frá dauðum sem guð og er loksins tilbúinn til að uppfylla 

örlög sín sem sonur Óðins. Dæmi sem þetta minnir á píslarvottadauða Jesús Krists. 

Betra er að túlka þessar trúartilvísanir hérna sem goðsagnarminni úr norrænni 

goðafræði. Einnig er töluvert um aðrar tilvísanir í goðsögur. Dæmi um goðsögu sem er 

unnið með í Thor er sú um Arthúr konung. Það getur enginn lyft upp Mjölni nema sá 

sem er verðugur. Mjölnir er vopn Þórs og hans fæðingarréttur. Sama gildir um Arthúr 

konung. Excalibur er sverð hans og það eru örlög hans að draga það úr steininum. Það 

sama gerist þegar þeir draga vopn sitt, þeir gangast í það hlutverk sem er ætlað þeim.  

 

  
Að ofan: Mynd 5. Skjáskot úr Thor (05:43). Konungsríkið eilífa. 

Að neðan: Mynd 6. Skjáskot úr sömu mynd (06:10). Ásgarður í allri sinni dýrð 

Lokaorð 

Það sem komið hefur fram í þessari ritgerð eru nokkur atriði. Hasarmyndir 9. og 10. 

áratugarins eru nauðalíkar ofurhetjukvikmyndum í uppbyggingu og undirtexta. The 

Dark Knight Rises er mest áberandi í trúarlegum stefum og undirtexta frásagnarinnar. 

Þar á eftir er það X-Men Origins: Wolverine sem hefur trúarlegar sögur í undirtexta og 

passar vel inn í frásagnarmódel Heiðu á hasarmyndum. Í þriðja lagi er það Thor sem 

passar nokkuð vel inn í frásagnarmódelið, en sker sig þó mest úr. Hún er á sama tíma sú 

mynd sem hefur minnsta kristilega undirtextann, en hefur norræna goðafræði sem 

viðfangsefni. Hægt væri að álykta af þessu að kristilegur undirtexti í ofurhetjumyndum 

myndi tengjast frásagnarformúlu hasarmyndanna.  

Greinilegt er að kristin goðsagnarminni spila stórt hlutverk 

formúlufrásagnarinnar. Því meiri sem þau eru, því nær klassísku hasarmyndafrásögninni 

virðast myndirnar vera. Meiri rannsókn á fleiri myndum gæti gert það að verkum að 

bein tengsl myndi sjást á milli þessa kristilega undirtexta og frásagnar 

ofurhetjukvikmynda. 

Af hverju spilar kristin trú svona stórt hlutverk í grunni kvikmynda á meðan 

almenningur fjarlægist trúarbrögð í auknu mæli? Clive Mars vill meina að eina leið fyrir 

einhvern sem er trúlaus til þess að skilja trú eins og þeir sem trúa sé að koma sér inn í 

hugarheim þess trúaða.
38

 Til þess þarf að finna eitthvað sem aðilinn tengir við. 

Kvikmyndin er miðill sem höfðar til flestra og þegar trú er í undirtexta upplifir sá hinn 

sami fordómalaust trú í einhverju mæli, hvort sem hann vill eður ei. Hvort þetta sé 

viljandi svona í frásögnum væri vert að rannsaka frekar.  

                                                 
38

 Clive Marsh, Theology Goes to the Movies: An introduction to critical Christian thinking, 

New York og London: Routledge, 2007, bls. 161-162. 

